
రష్యన్ ఫెడరేషన్ విదేశీ వ్యవహారాల మంత్రి 

భారత పర్యటన 
(మార్చి 31 – ఏప్రిల్ 1, 2022) 
ఏప్రిల్ 01, 2022 

 

1. రష్యన్ ఫెడరేషన్ విదేశీ వ్యవహారాల మంత్రి గౌరవనీయ శ్రీ సెర్గీ 

లావ్ రోవ్, 2022 ఏప్రిల్ 31 - ఏప్రిల్ 1 తేదీల్లో భారత్ లో అధికారిక 

పర్యటన జరిపారు. 
 
2. చర్చల నిమిత్తం భారత విదేశీ వ్యవహారాల మంత్రి (ఈఏఎం) డా. ఎస్. 
జైశంకర్, 2022 ఏప్రిల్ 1న రష్యా విదేశాంగ మంత్రిని కలిశారు. 
ద్వైపాక్షిక సహకారం మొత్తాన్ని ఇరువురు మంత్రులు సమీక్షించారు. 
వాణిజ్యం మరియు ఆర్థిక సంబంధాలపై ఇటీవలి పరిణామాల యొక్క 

ప్రభావాలను వారు పరిశీలించారు. భారత్ అభివృద్ధి చెందుతున్న దేశం 

అయినందున, వివిధ రంగాల్లో నెలకొన్న ప్రపంచ ఒడిదుడుకులు అనేవి 

ముఖ్యంగా భారత్ కు ఆందోళన కలిగిస్తున్నాయని ఈఏఎం నొక్కిచెప్పారు. 
ఇరు దేశాలు తమ ఆర్థిక, సాంకకేతికపరమైన మరియు ప్రజా సంబంధాలను 

స్థిరంగా మరియు దూరదృష్టితో కొనసాగించాల్సిన అవసరం ఎంతైనా ఉంది. 
 
3. ఉక్రెయిన్ కు సంబంధించిన పరిణామాలను ఇరువురు మంత్రులు చర్చించారు. 
ప్రస్తుతం కొనసాగుతున్న చర్చలతో సహా రష్యా యొక్క దృక్పథాన్ని 

భారతీయ పక్షానికి మంత్రి లావ్ రోవ్ వివరించారు. హింసకు స్వస్తి పలికి 

శత్రుత్వాన్ని ముగించాల్సిన ఆవశ్యకతను ఈఏఎం పునరుద్ఘాటించారు. 
విభేధాలు మరియు వివాదాలను చర్చలు ఇంకా దౌత్యం ద్వారా 

పరిష్కరించుకోవాల్సిందేనని అలాగే అంతర్జాతీయ చట్టాలు, 
ఐక్యరాజ్యసమితి (యూఎన్) చార్టర్ , సార్వభౌమత్వం మరియు దేశాల 

యొక్క భౌగోళిక సమగ్రతను గౌరవించాల్సిన అవసరం కూడా ఉందని ఆయన 

నొక్కిచెప్పారు. 
 



4. ఆఫ్ఘనిస్థాన్ లో పరిస్థితులను కూడా మంత్రులు చర్చించారు. 
ఆప్ఘనిస్థాన్ విషయంలో ఇటీవల చైనాలో జరిగిన సమావేశానికి సంబంధించి 

తన అంచనాలను మంత్రి లావ్ రోవ్ తెలియజేశారు. ఐక్యరాజ్యసమితి 

భద్రతా మండలి తీర్మానం (UNSCR) 2593 అనేది అంతర్జాతీయ సమాజం 

యొక్క ఆందోళనలను తెలియజేస్తోందని అలాగే ఆప్ఘనిస్థాన్ ప్రజలకు 

మానవతా సహాయం గురించి చెబుతోందని ఈఏఎం పేర్కొన్నారు. ఇరాన్ మరియు 

ఉమ్మడి సమగ్ర కార్యాచరణ ప్రణాళిక (ఇరాన్ అణు ఒప్పందం - JCPOA) అంశం 

కూడా చర్చల్లో చోటు చేసుకుంది. ఈ విషయంపై రష్యా ఇచ్చిన వివరణను 

ఈఏఎం స్వాగతించారు.  
 
5. రష్యా విదేశాంగ మంత్రి నేడు ప్రధాన మంత్రి శ్రీ నరేంద్ర మోదీని 

కూడా కలుసుకోనున్నారు.  
 
న్యూఢిల్లీ 
ఏప్రిల్ 01, 2022 
 
 
 
 
 
 
 
 
 
DISCLAIMER: This is an approximate translation. The original is available in English on MEA’s website 

and may be referred to as the official press release. 

 


